
F E G L   D ' I N F U R M A Z I U N
CONTRIBUZIUNS CHANTUNALAS PER CURS E PER RETSCHAS DA REFERATS
TENOR LA LESCHA DAVART IL PERFECZIUNAMENT
1.	Da princip
1.1.	Il chantun po conceder contribuziuns per curs e retschas da referats che pon vegnir frequentads da la publicitad. Purtadras e purtaders pon esser vischnancas, corporaziuns da vischnancas u circuls sco er organisaziuns d'utilitad publica ed organisaziuns culturalas.
1.2.	La contribuziun importa 20 fin 40% dals custs imputabels per curs e per retschas da referats. La regenza fixescha la tariffa da contribuziun a basa dal credit permess dal cussegl grond.
1.3.	Curs da perfecziunament cun main che 8 participantas e participants na vegnan betg subvenziunads.
1.4.	Per mintga curs sto vegnir inoltrà in rendaquint separà.
1.5.	Sch'in import sa cumpona tar ina posiziun dal formular da rendaquint da differentas expensas singulas, sto vegnir agiuntada ina survista correspundenta (sco p.ex. in fegl auxiliar per custs d'organisaziun), da la quala i pon vegnir deducidas las singulas expensas sco er ils mussaments originals e las quittanzas.
Ils mussaments originals cun las quittanzas ston vegnir inoltrads per mintga curs separadamain ed ordinads tenor las posiziuns numeradas dal formular da rendaquint.
2.	Premissas
2.1.	Preventiv dals custs: Tgi che dumonda ina contribuziun chantunala sto inoltrar in preventiv dals custs tenor la publicaziun, e quai mintgamai per la fin da mars da l'onn current per la perioda da rendaquint dal 1. da settember da l'onn current fin ils 31 d'avust da l'onn proxim, inditgond il program d'instrucziun resp. d'occurrenzas ed il dumber probabel da las participantas e dals participants.
2.2.	Preventivs ch'èn vegnids inoltrads memia tard na vegnan betg resguardads ed ina procedura d'admoniziun na vegn betg fatga.
2.3.	Sch'ina purtadra u in purtader da curs è en la fasa da planisaziun resp. da fundaziun, sto il preventiv dals custs vegnir inoltrà a temp (mira cifra 2.1.) per ch'ins possia dar liber er contribuziuns chantunalas per realisar ils curs.
2.4.	Sche l'organisaziun d'in curs resp. d'ina uniun purtadra dependa d'in conclus dal cussegl communal che vegn prendì curt suenter la scadenza dal termin per il budget e che pudess chaschunar uschia in retard considerabel, han las iniziantas ed ils iniziants il dretg d'inoltrar in preventiv provisoric avant il conclus dal cussegl communal entaifer il termin, u d'inoltrar in preventiv definitiv suenter il conclus dal cussegl communal per il proxim termin da budget (= retard d'in onn).
3.	Contribuziuns a curs ed a referats da giuvenils e da creschids
3.1.	Subvenziunabels èn mo ils custs, per ils quals igl è vegnì inoltrà in preventiv correspundent. I vegnan mo concedidas contribuziuns per curs e per retschas da referats da la perioda currenta da rendaquint. Ils mussaments da pajament (quittanzas) ston vegnir inoltrads mo sin dumonda.
3.2.	La contribuziun chantunala vegn concedida mo, sch'il curs preschenta in deficit d'almain 500.– francs. Las entradas cumpiglian er las contribuziuns da las participantas e dals participants.
3.3.	Ils rendaquints per ils curs e per las retschas da referats ston vegnir inoltrads mintga mez onn.
Per mintga perioda da rendaquint valan ils suandants dus termins d'inoltraziun:
	–	31 da mars da l'onn current
	per curs che han lieu dal 1. da settember da l'onn precedent fin ils 28 da favrer da l'onn current

	–	31 d'october da l'onn current
	per curs che han lieu dal 1. da mars da l'onn current fin ils 31 d'avust da l'onn current



3.4.	Formulars:
Ils suandants formulars ston vegnir duvrads:
3.4.1.	Formular "Rendaquint dals curs per il chantun"
3.4.2.	Formular "Fegl auxiliar per custs d'organisaziun"
Quest formular sto vegnir emplenì sco agiunta tar il formular principal (mira cifra 3.4.1.).
4.	Tariffas imputablas
	(Valaivlas a partir da l'onn da curs 2011/2012)
4.1.	Discussiuns da podi/referats/direcziun
	1.	Manar discussiuns da podi
Participaziun a discussiuns da podi
	max.	fr.	85.00

	2.	Referats mintgamai tenor tematica e scolaziun dal referent
	max.	fr.	320.00


4.2.	Tariffas imputablas per curs per mintga lecziun	maximalmain
	1.	Categoria A
Scolaziun da scol'auta, scolas spezialisadas superiuras, magistra u magister secundar
	fr.	75.00

	2.	Categoria B
Furmaziun professiunala terminada cun examen federal da maistra u da maister, magistra u magister real
	fr.	70.00

	3.	Categoria C
Furmaziun professiunala terminada cun examen professiunal superiur, magistra u magister primar, magistra da lavurs a maun e d'economia da chasa, magistra u magister per creschids
	fr.	65.00

	4.	Categoria D
Furmaziun professiunala terminada cun experientscha professiunala
	fr.	60.00

	5.	Categoria E
Manadra u manader dal curs senza scolaziun sco magistra u magister per creschids
	fr.	55.00


Assistenta u assistent (accumpagnadra u accumpagnader spezialisà) 50% da l'import imputabel.
Las tariffas qua survart vegnan messas a quint mo, sche la scolaziun da la manadra u dal manader dal curs è necessaria per il curs correspundent.
4.3.	Custs d'organisaziun
Per ils custs d'organisaziun sto vegnir emplenì il "fegl auxiliar per custs d'organisaziun". Il total da quest formular sto vegnir surpiglià en la cifra 5 dal formular "rendaquint dals curs per il chantun“.
a)	Organisaziun dal curs
Per l'organisaziun dal curs vegn mess a quint ina tariffa pauschala che duai cuvrir ina part dal salari e dals custs d'infrastructura (31.– francs per ura).
Las uras effectivas per l'organisaziun dal curs ston pudair vegnir cumprovadas sin dumonda. L'uffizi per la furmaziun media-superiura po pretender documents da tut temp.
Sco custs per l'organisaziun dals curs vegnan mess a quint maximalmain ils suandants imports:
530.– francs	per curs/occurrenzas che vegnan manadas tras durant ina saira u durant in mez di.
660.– francs	per curs/occurrenzas che vegnan manadas tras durant duas sairas u durant in entir di ubain durant dus mezs dis.
925.– francs	per curs/occurrenzas che vegnan manadas tras durant trais e dapli sairas u durant dapli che dus mezs dis ubain durant plirs dis u durant fins d'emnas.
b)	Diversas spesas
Pauschala per material da spediziun sco copias, cuvertas, porti, 35.– francs.
Custs pli auts per copias, cuvertas, e porti pon vegnir inditgads sin il "fegl auxiliar per custs d'organisaziun“. Sin dumonda ston quels pudair vegnir cumprovads.
Part per ils telefons maximalmain 20.– francs.

Scleriments dat l'uffizi per la furmaziun media-superiura (081 254 12 36).

